
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՍԻՆ» 2014 ԹՎԱԿԱՆԻ ՄԱՅԻՍԻ 29-Ի ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԱՌԱՆՁԻՆ ՄԻՋԱԶԳԱՅԻՆ ՊԱՅՄԱՆԳՐԵՐԻ ՓՈՓՈԽՈՒԹՅԱՆ ԵՎ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ

«Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու, ինչպես նաև առանձին միջազգային պայմանագրերի փոփոխության և ուժը կորցրած ճանաչելու մասին» արձանագրությամբ նախատեսվում է հաստատել ԵԱՏՄ անդամ պետությունների միջև ներմուծման մաքսատուրքերի բաշխման նոր նորմատիվները:
Վերոնշյալ նորմատիվները նախատեսվում է սահմանել «Եվրասիական տնտեսական միության մասին» 2014 թվականի մայիսի 29-ի պայմանագրի 5-րդ հավելվածում՝ անժամկետ: Միաժամանակ, նախատեսվում է ուժը կորցրած ճանաչել այն արձանագրությունները, որոնցով սահմանվել էին մինչ այս պահը գործող նորմատիվները:
Նորմատիվները նախատեսվում է սահմանել հետևյալ չափերով՝
Հայաստանի Հանրապետություն – 1.220 տոկոս,
Բելառուսի Հանրապետություն – 4.860 տոկոս,
Ղազախստանի Հանրապետություն – 6.955 տոկոս,
Ղրղզստանի Հանրապետություն – 1.900 տոկոս,
Ռուսաստանի Դաշնություն – 85,065 տոկոս:
Հարկ է նշել նաև, որ ներկայումս գործող՝ ներմուծման մաքսատուրքերի բաշխման նորմատիվները սահմանված են հետևյալ չափերով՝
Հայաստանի Հանրապետություն – 1.220 տոկոս,
Բելառուսի Հանրապետություն – 4.560 տոկոս,
Ղազախստանի Հանրապետություն – 7.055 տոկոս,
Ղրղզստանի Հանրապետություն – 1.900 տոկոս,
Ռուսաստանի Դաշնություն – 85,265 տոկոս:
Հաշվի առնելով վերոգրյալը, ինչպես նաև այն, որ նոր նորմատիվների սահմանման արդյունքում ՀՀ համար սահմանված նորմատիվը չի փոփոխվում՝ «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու, ինչպես նաև առանձին միջազգային պայմանագրերի փոփոխության և ուժը կորցրած ճանաչելու մասին» արձանագրության ստորագրումը համարում ենք նպատակահարմար:
